
ABSTRAK 

Kajian telah dijalankan untuk menghasilkan satu manual gads panduan 

Rancangan Mengajar ( R M ) dan format Rancangan Mengajar Berbantukan Komputer 

( R M B K ) untuk kegunaan pensyarah di Politeknik-Politeknik Kementerian Pendidikan 

Malaysia. Tujuan manual dan R M B K ialah untuk membantu pensyarah menghasilkan 

R M yang lebih mantap bagi mencapai matlamat dan objektif pengajaran dan 

pembelajaran. Manual yang telah dihasilkan adalah berdasarkan sorotan literatur ke 

atas penulisan manual dan R M dalam proses pengajaran dan pembelajaran. R M B K 

telah direkabentuk berdasarkan format R M sedia ada (menggunakan R M 

matapelajaran perkayuan sebagai contoh) dengan beberapa penambahbaikan di dalam 

aplikasi komputer. R M B K ini memudahkan pembinaan dan penyediaan R M dengan 

format yang mesra pengguna dan mudah capai. Penilaian manual R M dan format 

R M B K melalui soal-selidik dan temubual telah menunjukkan bahawa kedua-dua 

produk yang dihasilkan diterima baik oleh pensyarah politeknik dan sesuai untuk 

digunakan bagi lain-lain matapelajaran. PTTA

ABSTRACT 

The purpose of this study is to develop a manual and a computer aided lesson 

plan template (RMBK) for the process of teaching & learning in polythenics. The 

manual and the "RMBK" are design to help lectures to prepare an integrated lesson 

plan (RM) to better achieve the aims and the objective of teaching and learning. The 

manual is based on suggestions from manual writing and lesson plans literatures. 

RMBK is developed based on current lesson plan format (wood subject was used in as 

an example) with some enhancements. The "RMBK", with its easy access and user-

friendly format is expected to facilitate the construction and the preparation of better 

lesson plans. Evaluation on the manual and the RMBK through questionnaire and 

interviews indicates that both products were well accepted by lectures and perceived 

by them to be useful to the construction and preparation of lesson plan in other subject 

areas. PTTA

B A B I 

P E N G E N A L A N 

1.1 Penda l iu luan 

Kajian garis panduan Rancangan Mengajar (RM) dan format rancangan 

mengajar berbantukan komputei; (RMBK) adalah satu kajian mengenai persediaan 

serta penformatan persedian mengajar bagi setiap pensyarah yang mengajar 

matapelajaran di setiap kampus Politeknik. Terdapatnya permasalahan yang dialami 

oleh pensyarah ketika penyediaan RM. 

Penghasilan RM dan RMBK ini melibatkan pensyarali untuk menggunakan 

sesuatu produk berkenaan dengan selesa dan dapat menjimatkan kos dan masa. 

Penghasilan RM dan RMBK ini memainkan peranan penting terhadap pensyarah 

yang mengajar matapelajaran di dalam bidang dan juga boleh digunakan di luar 

bidangnya dan ianya adalah bersesuaian dengan proses pengajaran dan pembelajaran 

(P&P). 

Menurut Sotto (1994) pensyarah bukan sahaja mengajar satu matapelajaran 

tetapi beberapa matapelajaran yang berlainan. Bagi beliau, adalah penting untuk 

merujuk kepada RM matapelajaran yang diajarkan pada sesuatu masa agar minda 

pensyarali tidak berkecamuk dengan objektif matapelajaran yang lain. 

Menurut Sotto (1994) lagi, RM adalah wajar disediakan walaupun seseorang 

pensyarah itu telah biasa atau telah kerapkali mengajar sesuatu matapelajaran Ini 

kerana RM bukan sahaja dapat memberi pengetahuan tentang peningkatan pelajaran 

yang berkaitan dari masa ke semasa bahkan mendorong pensyarah agar dapat 

mencapai matlamat di dalam proses pengajaran dan pembelajaran. 

Penghasilan manual garis panduan RM dan RMBK ini di harapkan dapat 

digunakan untuk setiap kampus politeknik. Format yang direka adalah agak mudah 

dan boleh digunapakai oleh pensyarah yang mahir dan kurang mahir dengan aplikasi 

komputer. 

1.2 La t a r Bc lakang Ka j i a n . 

Permasalahan adalah berkisar tentang RM yang tidak selaras dikalangan 

pensyarah Politeknik Kementerian Pendidikan Malaysia. Sekiranya RM di 

politeknik tidak selaras, maka keselarasan terhadap pencapaian objektif 

pembelajaran dan pengajaran mungkin tidak akan berjaya. 

Masalah RM ini timbul disebabkan oleh beberapa faktor. Antaranya adalah 

seperti : 

i. Pensyarah sering berpindah atau sering berubah kedudukan jawatan, 

menyebabkan mereka ketiadaan masa untuk menyediakan RM yang 

berkualiti. 

ii. Pensyarah baru yang tiada pengalaman menyebabkan mereka kurang 

mahir menyediakan RM pada tahap objektif yang diperlukan. 

iii. Pensyarah kerapkali terpaksa mengajar subjek lain selain dari bidang 

khususnya menyebabkan mereka terpaksa menyediakan RM 

matapelajaran baru berulang-ulang kali. 

Melalui pemerhatian penyelidik, mungkin untuk mempermudahkan 

penyediaan RM, terdapat sesetengah pensyarah Politeknik telah mengadaptasikan 

matapelajaran yang sedia ada ataupun yang baru dari institusi-institusi pendidikan 

dari dalam dan diluar negara untuk kegunaan di politeknik tanpa mengkajinya secara 

sistematik tentang kesesuaian kurikujum yang diadaptasi. Adalah dijangkakan 

penghasilan manual garis panduan RM dan RMBK ini dapat membantu pensyarah 

menyediakan RM yang lebih sistematik dan berkesan, serta secara langsung akan 

meningkatkan kesesuaian objektif matapelajaran yang diadaptasikan. 

Faktor masa merupakan kekangan bagi sesetengah pensyarah untuk 

menyiapkan RM. Ini adalah kerana penyedian RM memerlukan perhatian, idea dan 

kejituan supaya RM tersebut dapat merangkumi objektif pada tahap domain yang 

tertentu. Forsyth, Jolliffe dan Stevens (1995) menyatakan bahawa tiada satu formula 

untuk seseorang pendidijc itu menentukan jangkamasa untuk membuat persedian RM 

melainkan pengalaman sahaja yang boleh mengurangkan jangkamasa yang mereka 

ambil untuk menyiapkan RM. Ini bermakna pensyarah yang tidak mempunyai 

pengalaman akan mengambil jangkamasa yang agak lama untuk menyediakan RM 

dan mungkin akan mengalami kefiadaan masa yang mepcukupi. 

Penyediaan RM adalah penting kerana, adalah sukar bagi membantu pelajar 

untuk sesi pembelajaran tanpa seseorang pensyarali menyediakan RMnya terlebih 

dahulu (Soto, 1994). 

Kajian ini dijalankan dalam dua peringkat, dirnana peringkat pertama 

penyelidik telah menyediakan sebuah manual garis panduan RM dan format RMBK 

berkaitan dengan cara-cara pembinaan dan penyediaan RM. Manyal garis panduan 

RM dan format RMBK ini distrukturkan melalui pengumpulan maklumat serta 

artikel-artikel yang dipetik dari sumber-sumber yang telah diterbitkan oleh pakar-

pakar dalam bidang berkaitan dengan pembinaan dan penyediaan RM. Maklumat-

maklumat ini kemudiannya telah digabungjalinkan dan diadaptasi menjadi sebuah 

buku panduan. Diperingkat kedua pula, penyelidik telah menjalankan penilaian ke 

atas garis panduan RM dan format RMBK yang telah dihasilkan dengan mengambil 

kira persepsi pensyarali terhadap kandungan, format serta kebolehgunaan kedua-dua 

produk tersebut. 

1.3 Penyataan Masa lah 

Terdapatnya kerumitan yang dialami oleh pensyarah didalam penyediaan 

RM. Kerumitan tersebut adalah seperti di bawah: 

i. Kemungkinan adanya pensyarah yang tidak melalui latihan membina dan 

menyediakan RM. 

ii. Tiadanya garis panduan untuk pensyarah membina dan menyediakan 

RM. 

1.4 Ob j ek t i f Ka j i a n 

Tujuan kajian ini dijalankan adalah untuk menghasilkan satu garis panduan 

RM dan format RMBK di dalam penyediaan RM yang boleh digunapakai oleh 

semua pensyarah di seluruh Politeknik Kementerian Pendidikan Malaysia. 

Taksonomi Bloom (1984) di dalam Borich (2000) di gunakan sebagai landasan dan 

kerangka teori bagi kajian ini. 

1.5 Definisi / Ist i lah 

1.5.1 R a n c a n g a n M e n g a j a r ( R M ) 

Menurut Bloom et. al., RM adalah merupakan suatu alat yang baik dan 

mengikut peraturan bagi kegunaan seseorang pensyarah semasa mengajar di dalam 

bilik kuliah. RM dapat menolong pensyarah untuk memastikan pengajarannya 

mengikut urutan dan disamping itu dapat mencapai objektif yang terdapat di dalam 

sesuatu matapelajaran. RM merupakan satu ringkasan yang disertakan dengan 

objektif, prosedur dan juga perkembangan di dalam sesebuah matapelajaran. Iajuga 

merupakan suatu tempat untuk mendokumentasikan bahan (Alat Bahan/Bantuan 

Mengajar) dan masa untuk perlaksanaan sesuatu matapelajaran disamping prosedur 

serta rentetan-rentetan penting bagi matapelajaran tersebut. 

1.5.2 Kemah i r a n Menyed i akan R M 

Menurut Kamus Dewan (1989), kemahiran membawa erti kecekapan atau 

kepandaian terhadap sesuatu bidang yang diceburi. Menurut Goodlad (1990), 

persediaan pensyarah hanya akan wujud bilamana Latihan Mengajar dijalankan di 

kampus yang baik di bawah pengawasan Penyelia yang baik. Hanya dengan cara itu 

sahaja kemahiran seseorang pensyarah itu akan bertambah, maka pengalaman juga 

akan bertambah. Walaupun pensyarah tersebut telah acapkali mengajar 

matapelajaran yang sama, beliau seharusnya membuat persediaan sebelum 

melangkah masuk ke bilik daijah/kuliah. Ini adalah untuk mempermudahkan sesuatu 

matlamat/objektif itu tercapai di akhir setiap pelajaran. Pada tahap ini, kemahiran 

menyediakan RM boleh dipercayai (Sotto, 1994). 

1.5.3 Pengetahuan 

Kamus Dewan (1989), menyatakan pengetahuan merupakan perihal 

mengetahui atau apa-apa perkara yang diketahui. Dengan erti kata lain ia membawa 

maksud seseorang pensyarah itu haruslah tahu akan apa yang hendak dilakukan 

terhadap sesuatu perkara. Seseorang pesyarah itu mestilah mempunyai pengetahuan 

dari sudut teori dan praktikal. Pengetahuan dari sudut teknikal juga penting bagi 

membolehkan pensyarah tersebut memahami objektif akhir sesuatu matapelajaran 

yang diajarkan kepada pelajamya. 

1.5.4 Pcngcndal inn 

Dari pandangan Kamus Dewan (1989), pengendalian memberi erti perihal 

mengekang, menguasai atau mengurus. Di dalam konteks penyelidikan ini tahap-

taliap kemahiran, pengetahuan dan juga pengendalian mestilah seiringan di dalam 

menjalankan tugas menulis RM bagi matapelajaran yang diajarkan. 

1.6 Kepent ingan Ka j i a n 

Diantara kepentingan kajian ini, manual garis panduan RM dan format 

RMBK yang dihasilkan dapat membantu pensyarah di dalam semua bidang 

matapelajaran di politeknik untuk: 

i. Menyediakan RM yang berkualiti yang seterusnya dapat menjalani proses 

pengajaran dan pembelajaran dengan lebih teratur. 

ii. Mempertingkatkan lagi mutu pengajaran pensyarah agar mereka lebih peka 

kepada domain objektif pengajaran yang hendak disampaikan. 

iii. Meringankan beban masa pensyarah agar dapat menyempumakan RM mereka. 

1.7 Skop dan B idang Ka j i an 

Skop dan bidang kajian ini tertumpu kepada penghasilan produk iaitu garis 

panduan RM dan format RMBK (semester) yang mantap dan piawai(standard) untuk 

kegunaan pensyarah di politeknik. Sebagai sebahagian dari proses penghasilan 

produk, garis panduan RM serta format RMBK yang dihasilkan telah dinilai pada 

peringkat akhir penyelidikan ini. Manual garis panduan RM dan RMBK ini diharap 

dapat membantu pensyarah untuk melaksanakan tugas dengan lebih teratur di 

samping menjimatkan beban masa mereka. 

B A B I I 

S O R O T A N K A J I A N 

2.1 Pendahu luan 

Thompson, Benson, Pachnowski dan Salzman (2001), mendefinisikan RM 

sebagai pengaturan khusus terhadap langkah-langkah, aktiviti dan sumber pendidik 

yang digunakan untuk membantu pelajar mencapai objektif pembelajaran yang 

khusus. Cruickshank, Bainer dan Metclf (1999) pula mendefinisikan RM sebagai 

alat untuk menerangkan secara terperinci bagaimana sesuatu perkara/subjek/topik 

boleh dipelajari di dalam selang masa yang diberikan. Manakala Jacobsen, Eggen 

dan Kauchak (1999) berpendapat RM adalah pengurusan topik, matlamat danrangka 

dasar untuk digunakan oleh seseorang pendidik di dalam pengajarannya terhadap 

sesuatu matapelajaran. 

Menurut Airasian (1996) pula, semasa merancang seseorang pendidik 

haruslah mampu untuk membayangkan cara pengajaran mereka. Pendidik juga 

haruslah bersedia dari segi mental bagi proses pengajaran dan pembelajaran (P&P) 

di dalam bilik kuliah yang sebenarnya. Perlaksanaan perkara ini dapat memberikan 

arah tuju kepada pelajar manakala pendidik pula dapat melaksanakan proses P&P 

dengan lebih terurus. 

2.2 Pcnstrukturan Semula Pendid ikan 

Menurut Hopkins dan Moore (1993), pengstrukturan semula pendidikan guru 

melibatkan beberapa agenda iaitu: 

i. pengasingan 

ii. perlanjutan program 

iii. profesional dan pembangunan sekolah 

iv. mentor (penasihat) 

v. program induksi 

Selebihnya adalah mengenai pemberian kuasa (empowerment) terhadap 

tenaga pengajar, bidang pengajaran akan berubah menjadi lebih profesional dimasa 

hadapan. Kebanyakannya melihatkan tenaga pengajar sebagai variable yang kritikal 

terhadap pembangunan persediaan yang dihadapi oleh pengajar. Disebabkan oleh 

itu, pengajar mestilah lebih berkebolehan dalam pelbagai aspek. Untuk memenuhi 

kehendak ini, pendidik hendaklah lebih peka terhadap perubahan di dalam RM 

mereka. 

Pengajaran mestilah meningkat dari aspek profesionalismenya, selari dengan 

kehendak perubahan di dalam masyarakat. Peningkatan terhadap profesionalisme ini 

akan mengakibatkan peningkatan peranan pengajar di dalam membuat polisi 

pendidikan, mengambil masa yang banyak dan memerlukan sifat tegas di dalam 

pembentukan program latihan yang profesional. Jesteru itu penglibatan dan juga 

tanggungjawab juga adalah penting di dalam penyediaan tenaga pengajar di masa 

hadapan. 

Menurut Goodlad, (1990) di dalam pengkajian selama lima tahun terhadap 

penstrukturan pendidikan, menyatakan bahawa terdapat 19 cadangan di dalam 

pembangunan pendidikan tenaga pengajar. Diantara cadangan itu adalah: 

a. Saijana Muda seni atau sains merupakan satu syarat terhadap pendidikan 

tahap profesional di kalangan pendidik. 

b. P r o g r a m S a i j a n a P e n d i d i k a n bagi se t i ap baka l p e n g a j a r a g a r d a p a t 

m e l a k s a n a k a n t a h a p p e n d i d i k a n y a n g p ro fe s iona l . 

c. P e n y e l a r a s a n d i an t a r a univers i t i d a n j u g a s eko l ah , k e b a n y a k a n n y a 

m e l i b a t k a n la t ihan t e n a g a p e n g a j a r di t a h a p y a n g leb ih p r o f e s i o n a l 

s e t e r u s n y a a k a n m e n g h a s i l k a n p e m b a n g u n a n s e k o l a h y a n g lebih efekt i f . 

d. P e n s t r u k t u r a n s e m u l a b i d a n g k u a s a t e r h a d a p t e n a g a p e n g a j a r ( p e n g a j a r 

y a n g b e r p e n d i d i k a n S a r j a n a P e n d i d i k a n ) bagi m e n g e n d a l i k a n p e n g a j a r 

baru . 

2.3 Komponen Da l am Pembentukan Rancangan M e n g a j a r 

Menurut Airasian (1996), terdapat lima komponen penting didalam 

penyediaan RM iaitu: 

i. Objektif Pembelajaran. 

Objektif Pembelajaran menggambarkan pembelajaran tahap 

pencapaian pelajar dalam sesuatu subjek yang diajarkan selepas sesuatu 

arahan diberikan, (contoh, pelajar dapat membuat kesimpulan terhadap 

sesuatu topik ataupun pelajar dapat menerangkan perbezaan terhadap 

sesuatu sifat bahan) 

ii. Bahan. 

Pendidik harus dapat mengetahui punca, alatan bahan bantu 

mengajar (ABBM) yang diperlukan untuk menjalankan proses 

pengajaran, (contoh, overhead projector, tanali liat, peta, bahan berkayu, 

penunu bunsen, slaid, video dan lain-lain lagi ABBM). 

iii. Aktiviti dan strategi pengajaran. 

Pendidik harus dapat menyatakan perkara yang akan mengambil 

bahagian ketika arahan; selalunya termasuk faktor persediaan pelajar, 

mengenalpasti bagaimana untuk memulakan pengajaran, merujuk kepada 

pelajaran yang lepas, memperuntukkan takwim, teknik arahan khusus 

yang akan digunakan di dalam pengajaran, (contoh, perbincangan, 

syarahan, membaca, demonstrasi, permainan, penggabungan aktiviti dan 

lain-lain). 

iv. Penilaian. 

Penialaian mengambarkan bagaimana pelajar belajar daripada 

subjek yang diajarkan dan dari situlah penilaian akan dibuat, (contoh, 

tugasan, soalan lisan, menulis soalan subjektif dan lain-lain). 

Tahap penyediaan RM tidak lengkap sekiranya komponen yang asas tidak di 

endahkan. Dengan kata lain komponen yang lengkap di dalam penyediaan RM akan 

mempermudahkan seseorang pendidik untuk melalui proses P&P dengan lebih 

efektif. Kesannya akan memperlihatkan penglibatan pelajar di dalam sesuatu 

matapelajaran. Soto (1994) menyatakan bahawa pengajaran bagi sesuatu 

matapelajaran haruslah mengandungi komponen seperti dibawah: 

i. Satu set RM 

ii. Pengujian 

iii. Penilaian 

Adakalanya komponen RM ditambah mengikut keperluan semasa. Antara 

komponen yang dinyatakan oleh Thompson, Benson, Pachnowski dan Salzman 

(2001) adalah: 

i. Objektif Pengajaran 

ii. Penglibatan Pelajar 

iii. Kaedah dan Strategi Arahan 

iv. Aktiviti 

v. Bahan Pengajaran/ABBM 

vi. Penilaian/Pengujian 

Menurut Kotler dan Fox (1985), merekabentuk sesuatu RM bagi 

matapelajaran yang baru biasanya melibatkan beberapa ciri kursus tersebut. Langkah 

dalam merekabentuk sesuatu matapelajaran memerlukan pemahaman yang jelas 

terhadap kehendak pelanggan dan kemahiran sebagai panduan kearah penyediaan 

program tersebut. Antara ciri kursus tersebut melibatkan ketiga-tiga domain kognitif, 

afektif dan juga psikomotor. 

Menurut Borich (2000), objektif dapat dicapai melalui domain kognitif 

bahkan ia juga dapat dicapai melalui domain afektif dan juga domain psikomotor. 

• Kognitif (pembangunan terhadap daya intelektual dan juga kemahiran) 

• Afektif (pembangunan terhadap sikap, kepercayaan dan juga nilai etika) 

• Psikomotor (koordinasi pergerakan fizikal) 

Di dalam pembinaan dan penyediaan RM yang berkesan, seseorang pendidik 

hendaklah tahu bagaimana untuk mengenalpasti domain objektif pembelajaran yang 

diperlukan. Satu kaedah untuk menterjemahkan matlamat pembelajaran ke dalam 

bentuk ObjektifPembelajaran dan ObjektifPencapaian adalah dengan 

mengubahsuai kerangka dasar ke dalam bentuk pengkelasan yang sistematik, 

Burden dan Byrd (1999). 

Menurut Bloom (1984), taksonomi merupakan satu sistem pengkelasan 

objektifyang sistematik. Ia mebolehkan pendidik membuat pengurusan khusus 

terhadap objektif pembelajaran, dimana mereka boleh melihat peringkat pencapaian 

pelajar selepas melalui proses P&P sesuatu matapelajaran . 

